
1.  

Introdución 
 

O cambio climático representa un dos maiores desafíos actuais, 

afectando de maneira transversal á sociedade e ao medio ambiente. Os 

seus impactos, como o aumento de eventos climáticos extremos, a perda 

de biodiversidade e as crecentes presións sobre os recursos naturais, 

xeraron unha preocupación global sobre a necesidade de acción 

inmediata e efectiva. Neste contexto, no ano 2019 Galicia situouse como 

un referente na loita contra o cambio climático mediante a aprobación 

da Estratexia Galega de Cambio Climático e Enerxía 2050, que sentou as 

bases para a transición cara a unha economía neutra en carbono e 

resiliente. 

Dita aprobación marcou un punto de inflexión no ámbito de gobernanza 

climática na nosa Comunidade. Dado o seu carácter sumamente 

transversal, o deseño e implantación de políticas efectivas de mitigación 

e adaptación ante o cambio climático implica a necesaria colaboración e 

participación da administración de todos os niveis e o conxunto da 

sociedade. 

Por iso, o proceso de implantación e desenvolvemento da estratexia 

instruméntase a través da Comisión Interdepartamental para o Impulso 

e Coordinación da Estratexia Galega de Cambio Climático e Enerxía 2050.  

Queda constituído así o órgano de coordinación e colaboración en 

materia de cambio climático no que están representados os distintos 

departamentos da Administración galega con implicación na loita fronte 

ao cambio climático. 

A implantación da Estratexia Galega de Cambio Climático e Enerxía 2050 

desenvólvese seguindo un determinado cronograma de execución ao 

longo do horizonte temporal contemplado cara ao ano 2050.  

Dada a amplitude temporal que abrangue este documento estratéxico, 

resulta necesaria a implantación dos obxectivos a través de Plans 

Rexionais Integrados de Enerxía e Clima con horizontes temporais mas 

curtos. Esta fórmula de implantación está orientada a facilitar a 

realización dunha avaliación continua e a introdución dos axustes 

precisos para maior eficacia da Estratexia na consecución do seus 

obxectivos. 

Neste proceso, estableceuse un primeiro horizonte temporal 2019-2023 

instrumentado a través do Plan Rexional Integrado de Enerxía e Clima 

2019-2023 para o Desenvolvemento e Implantación  da Estratexia Galega 

de Cambio Climático e Enerxía 2050. O remate deste primeiro Plan 

Rexional, abre o seguinte período co segundo Plan Rexional Integrado de 

Enerxía e Clima 2030 e a propia actualización do documento estratéxico. 

O Plan Rexional Integrado de Enerxía e Clima 2030 (PRIEC 2030) é unha 

continuación do período anterior, desenvolto para abordar os retos 

climáticos con accións concretas e amplos obxectivos. Este plan baséase 

nunha planificación detallada que combina a mitigación, adaptación, 

investigación e sensibilización social, e destaca polo seu enfoque 

participativo, integrando á Administración Pública, ao sector privado e á 

cidadanía nun esforzo colectivo. 

2.  
Estrutura  

 

O PRIEC 2030 estrutúrase ao redor de catro ámbitos de actuación, que 

se distribúen en 10 obxectivos. Para alcanzar estes obxectivos, o plan 

articúlase en 34 liñas de actuación que integran un total de 93 medidas 

e máis de 400 accións concretas. 

 

Ámbitos de actuación 

1. MITIGACIÓN  

das emisións de gases de efecto invernadoiro. 

 

2. ADAPTACIÓN  

aos seus impactos. 

 

3. INVESTIGACIÓN  

das súas causas, evidencias e efectos. 

 

4. DIMENSIÓN SOCIAL, 

GOBERNANZA, SENSIBILIZACIÓN  

para acadar unha sociedade formada,  

sensibilizada e resiliente. 

Obxectivos  

O1.  ENERXÍA 

Afianzar a transición cara a un modelo galego eficiente 

enerxeticamente e baixo en carbono.  

Búscase promover o uso de enerxías renovables, a modernización de 

infraestruturas enerxéticas e a eficiencia no consumo para reducir 

emisións e dependencia de combustibles fósiles. 

O2.  MOBILIDADE E TRANSPORTE  
Apostar polo transporte e a mobilidade sostible e de baixas 

emisións.  

Este obxectivo persegue a electrificación do transporte, o fomento 

de medios de transporte públicos e alternativos, e a creación de 

infraestruturas que reduzan a pegada de carbono do sector. 

O3.  SECTORES INDUSTRIAIS,  
SERVIZOS E FOMENTO DA ECONOMÍA CIRCULAR 
Apoiar aos sectores industriais e de servizos para acadar a 

neutralidade climática e implantar na sociedade a economía 

circular.  

Promove a redución de residuos, o aproveitamento de recursos, a 

modernización de procesos industriais e a transición cara a un 

modelo produtivo sostible. 

O4. TERRITORIO 
Incrementar a resiliencia do territorio ao cambio climático.  

Busca garantir que as infraestruturas e comunidades estean 

preparadas para enfrontar riscos climáticos mediante a planificación 

e a adopción de solucións baseadas na natureza. 

O5. SECTOR PRIMARIO 
Mellorar a capacidade de adaptación do sector primario 

reforzando o seu papel como sumidoiro de carbono.  

Pretende transformar a agricultura, gandería, pesca e sector forestal 

para que contribúan a mitigar emisións e sexan resilientes ante o 

cambio climático. 

O6. MEDIO NATURAL 
Facer máis resiliente o medio natural aos efectos do cambio 

climático, asegurando a biodiversidade e a provisión dos servizos 

ecosistémicos.  

Este obxectivo prioriza a restauración de ecosistemas, a protección 

de especies vulnerables e a xestión sostible dos recursos naturais. 

O7. OBSERVACIÓN E I+D 
Aumentar a capacidade de Galicia en investigación e innovación 

en materia de cambio climático e fomentar unha transferencia 

de coñecemento activa e eficaz.  

Impulsa o desenvolvemento de tecnoloxías innovadoras, a 

colaboración entre sectores e a xeración de datos para apoiar a 

acción climática. 

O8. EDUCACIÓN E SENSIBILIZACIÓN 

Incidir na educación e concienciación social.  

Promove o cambio cultural e a participación cidadá a través de 

programas educativos e campañas de concienciación. 

O9. ADMINISTRACIÓN GALEGA 
Garantir o compromiso da administración pública galega. 

A Administración liderará con medidas exemplares en mitigación, 

adaptación e sostibilidade, establecendo estándares para o resto dos 

sectores. 

10. GOBERNANZA CLIMÁTICA 
Impulsar a gobernanza climática. 

Apóstase por unha toma de decisións participativa que involucre a 

todos os sectores e niveis da sociedade na loita contra o cambio 

climático. 

3.  

Orzamento 
Cun investimento superior a 1.700M€, Galicia reafirma o seu compromiso 

de liderar a acción climática a nivel rexional e nacional, marcando unha 

firme dirección cara á neutralidade climática no novo horizonte 2040. 

ÁMBITO OBXECTIVO MEDIDAS ORZAMENTO POR 
OBXECTIVO (€) 

MITIGACIÓN Obxectivo 1 Enerxía:  
Afianzar a transición cara a un modelo 
galego eficiente enerxeticamente e baixo en 
carbono. 

11 174.353.117,43 

Obxectivo 2 Mobilidade e Transporte:  
Apostar polo transporte e a mobilidade 
sostible e de baixas emisións. 

6 633.283.327,99  

Obxectivo 3 Sectores Industriais: 
Servizos e fomento da economía circular; 
apoiar ao sectores industriais e servizos para 
acadar a neutralidade climática e implantar 
na sociedade a economía circular. 

8 245.864.079,84 

Obxectivo 5 Sector Primario:  
Mellorar a capacidade de adaptación do 
sector primario reforzando o seu papel como 
sumidoiro de carbono 

10  341.404.306,41  

  35 1.394.904.831,67 € 

ADAPTACIÓN Obxectivo 4 Territorio: 
Incrementar a resiliencia do territorio ao 
cambio climático. 

10 40.446.790,17 

Obxectivo 5 Sector Primario:  
Mellorar a capacidade de adaptación do 
sector primario reforzando o seu papel como 
sumidoiro de carbono 

4 43.368.241,00 

Obxectivo 6 Medio Natural:  
Facer máis resiliente o medio natural aos 
efectos do cambio climático, asegurando a 
biodiversidade e a provisión dos servizos 
ecosistémicos. 

14 123.639.215,83 

  28 207.454.247,00 € 

INVESTIGACIÓN Obxectivo 7 Observación e I+D: Aumentar a 
capacidade de Galicia en investigación e 
innovación en materia de cambio climático e 
fomentar unha transferencia de 
coñecemento activa e eficaz. 

12 68.297.105,50 

  12 68.297.105,50 € 

SOCIAL, 
GOBERNANZA, 
SENSIBILIZACIÓN 

Obxectivo 8 Educación e Sensibilización:  
Incidir na Educación e Concienciación Social 

6 26.953.526,81 

Obxectivo 9 Administración Galega: 
Garantir o compromiso da Administración 
Pública Galega. 

7 68.392.017,91 

Obxectivo 10 Gobernanza climática: 
Impulsar a gobernanza climática. 

5 1.530.455,32 

  18 96.876.000,04 € 

4  
Ámbitos 

10  
Obxectivos 

93  
Medidas 

1.767.532.184,21 € 

4.  
Principais conclusións 

 

>>>> 

Ambición climática 

Galicia aspira a superar as metas nacionais e europeas de redución de 

gases de efecto invernadoiro, alcanzando unha porcentaxe dun 58% de 

enerxías renovables no consumo final para 2030. Este esforzo inclúe 

investimentos significativos en infraestrutura enerxética e políticas que 

promovan o autoconsumo, a eficiencia e a independencia enerxética. Son 

fitos que mostran o compromiso: 

 A Xunta de Galicia aproba a actualización da Estratexia Galega de 

Cambio Climático e Enerxía 2050 co obxectivo de acadar a 

neutralidade climática no 2040. 

 

 A Xunta aproba o II Plan Rexional Integrado de Enerxía e Clima 

2030, que ven a  reafirmar o compromiso de Galicia coa acción 

climática cun obxectivo de redución de emisións dun 75% en 2030 e 

unha ruta clara cara á neutralidade climática en 2040. 

 

 O establecemento de metas claras, aliñadas cos obxectivos 

europeos e globais, asegura que Galicia se converta nun referente 

na acción climática. 

 

 O Plan representa a resposta coordinada e transversal de todas 

as Consellerías da Xunta de Galicia fronte ao reto do cambio 

climático, froito da participación dos representantes da Comisión 

Interdepartamental e o seu grupo de traballo ao longo do ano 

2024. 

 Cun investimento superior a 1.700 m€, reafirma o seu 

compromiso de liderar a acción climática a nivel rexional e nacional, 

marcando unha firme dirección cara á neutralidade climática no 

novo horizonte 2040. 

 

 Este esforzo non só ten un enfoque na mitigación de emisións, 

senón tamén na adaptación estratéxica e sostible aos desafíos 

ambientais futuros.  

 

 A implementación deste plan será apoiado por ferramentas 

tecnolóxicas avanzadas e unha gobernanza sólida que permita un 

monitoreo continuo e unha mellora constante dos resultados. 

 

>>>> 

Economía circular e enerxías renovables 

Saliéntase a transición cara a un modelo sostible baseado na reutilización 

de recursos e a eficiencia nos procesos produtivos. As enerxías renovables 

consolídanse como o fundamento do sistema enerxético galego. 

 Este II Plan Rexional Integrado supón, respecto do primeiro, un 

aumento medio dun 33% do orzamento no bloque de MITIGACIÓN  e 

duplica o destinado á DIMENSIÓN SOCIAL, GOBERNANZA E 

SENSIBILIZACIÓN. 

 

 As 34 liñas de actuación teñen un enfoque práctico e detallado, 

orientado a implementar medidas efectivas en sectores 

prioritarios como a enerxía, a mobilidade social, a xestión da auga, 

os residuos e a protección dos ecosistemas. 

 

>>>> 

Resiliencia territorial 

A adaptación a riscos climáticos como inundacións e secas é prioritaria, 

con accións orientadas a protexer infraestruturas críticas, ecosistemas e 

fortalecer as comunidades vulnerables. 

 Refórzanse os servizos climáticos para mellorar a información á 

cidadanía e dar resposta coa suficiente anticipación aos fenómenos 

meteorolóxicos adversos que poidan afectar á saúde das persoas e 

á resiliencia do territorio. 

>>>> 

Participación de todos os estamentos da sociedade 

Promóvese unha gobernanza inclusiva que involucre ao sector público, 

privado e a cidadanía na toma de decisións, fomentando unha cultura 

sostible e a conciencia ambiental desde idades temperás. 

 A colaboración entre os sectores público e privado, xunto coa 

participación cidadá, preséntase como o motor esencial para 

garantir o éxito do PRIEC 2030. 

 

 A Comisión Interdepartamental para o Impulso e Coordinación 

da Estratexia Galega de Cambio Climático e Enerxía 2050 

constitúe un instrumento de gobernanza clave para garantir a 

coordinación dos distintos departamentos da administración 

galega. 

 

 Poténciase o ámbito da DIMENSIÓN SOCIAL, GOBERNANZA E 

SENSIBILIZACIÓN cun orzamento de case 97 m€ (14 m€ anuais) 

destinados a accións como a creación da Rede Local polo Clima, a 

Alianza Galega polo Clima e Mocidade polo Clima, entre outras. 

